
“Мӧвпав мекӧд”: збыльмис Комиын нӧшта ӧти том мортлӧн мӧвпыс
Лӧддза-номъя тӧлысь 23 лунӧ сыктывкарса 3 №-а челядь керкаысь быдтас Илья Наумов воспитательыскӧд муніс “Океан” челядьлы ставроссияса шӧринӧ. Волонтёръяслӧн проект отсӧгӧн зонкаыс кутас участвуйтны космослы сиӧм “Морской старт” велӧдчан уджтасын.
Велӧдчан сменаыс лоас лӧддза-номъя тӧлысь 24 лунсянь сора тӧлысь 14 лунӧдз. Смена дырйи авиакосмическӧй проектирование отсӧгӧн челядьлысь сӧвмӧдасны инженерно-техническӧй кужанлунъяссӧ. Уджтаслӧн социальнӧй уджъёртыс – “Роскосмос” космоскӧд йитчӧм удж нуӧдысь канму корпорация.
Илья велӧдчӧ Физико-математическӧй лицейын, зіля пырӧдчӧ предметнӧй олимпиадаясӧ да босьтлывлӧ медводдза местаяс. Сійӧ водзмӧстчӧ Россияса школьникъяслӧн ӧтмунӧмлӧн Коми Республикаса челядьлӧн ыджыд сӧветын, лоӧ “Юнкер” военно-патриотическӧй клубын отделениеса командирӧн.
Сійӧ зэв ёна вӧлі кӧсйӧ ветлыны Японскӧй саридз дорын, Владивосток карсянь 30 километра ылнаын меститчысь “Океан” челядьлы ставроссияса шӧринӧ. Тайӧ Россияын челядьлы медбур шӧринъяс пиысь ӧти, коді озыр традицияясӧн, нималӧ аслас бур велӧдан уджтасъясӧн да олан условиеясӧн.
Сергей Гапликовлӧн тшӧктӧм серти Коми Республикаса Веськӧдлан котыр шыӧдчис “Океан” шӧринса директор Андрей Базилевский дорӧ да вӧзйис отсавны зонкалы пӧртны олӧмӧ сылысь мӧвпсӧ. Учреждениеса юрнуӧдысьяс эз кольччыны бокӧ. Выль во водзын Коми Республикаса Юралысь сетіс Ильялы шӧринӧ ветлӧм вылӧ сертификат.
“Роскосмослӧн” сменаын участвуйтӧм вылӧ челядьӧс, кодъяс вермылісны нин естественно-научнӧй олимпиадаясын да конкурсъясын, а сідзжӧ челядьлӧн научно-техническӧй творчество серти проектъясын, бӧрйисны конкурс серти. Илья Наумов зэв бура прӧйдитіс конкурссӧ.
Казьтыштам, “Мӧвпав мекӧд” волонтёръяслӧн ставроссияса проект заводитчис 2018 воӧ, Доброволечлы сиӧм воӧ. Проектӧ пырӧдчисны странаса Президент Владимир Путин, федеральнӧй власьт органъясса да регионъясса юрнуӧдысьяс. Кремльын сувтӧдлӧм выльвося коз вылӧ ӧшӧдлісны бумагаысь шаръяс, кытчӧ челядь гижлісны ассьыныс мӧвпъяснысӧ. Коми Республикаса Юралысь Сергей Гапликов бӧрйис коз вылысь нёль шар – найӧс, кытчӧ ассьыныс мӧвпъяссӧ гижӧмаӧсь Коми Республикаса челядь.
Регионса Юралысь отсаліс нин збыльмӧдны Печораысь Марк Ивановскийлысь мӧвпсӧ. Социальнӧй уджъёртъяс отсӧгӧн зонкаыс лэбалыштіс вертолётӧн да вылісянь видзӧдліс аслас кар вылӧ. Кӧрткерӧс сиктысь Марина Лобанова аслас мамыскӧд да ичӧтджык чойыскӧд ветліс Кремльын ёлка вылӧ. Сосногорскысь Кирилл Жаренковлӧн кӧсйӧмыс тшӧтш збыльмис – сылы сетісны выль реабилитируйтан техническӧй средство. 

«Мечтай со мной»: желание ещё одного юного жителя Коми исполнилось
23 июня воспитанник сыктывкарского Детского дома № 3 Илья Наумов в сопровождении воспитателя вылетел во Всероссийский детский центр «Океан». Благодаря волонтёрскому проекту юноша примет участие в образовательной программе «Морской старт», посвящённой космической теме.
Образовательная смена пройдёт с 24 июня по 14 июля. Её цель – развитие инженерно-технических компетенций участников средствами авиакосмического проектирования. Социальный партнёр программы – Государственная корпорация по космической деятельности «Роскосмос».
Илья учится в Физико-математическом лицее, активно участвует и побеждает в предметных олимпиадах, является одним из лидеров Большого детского совета российского движения школьников Республики Коми, командиром отделения военно-патриотического клуба «Юнкер».
Его мечта – побывать во Всероссийском детском центре «Океан», расположенном на берегу Японского моря в 30 километрах от Владивостока. Это один из лучших детских центров России, который богат традициями, славится насыщенной образовательной программой и хорошими условиями проживания.
По поручению Сергея Гапликова Правительство Республики Коми обратилось к директору ВДЦ «Океан» Андрею Базилевскому с предложением помочь мальчику осуществить детскую мечту. Руководство учреждения откликнулось. В канун Нового года Глава Республики Коми вручил Илье сертификат на поездку в детский центр.
Для участия в смене «Роскосмоса» необходимо было пройти конкурсный отбор детей, добившихся выдающихся успехов и результатов в естественно-научных олимпиадах и конкурсах, а также проектах детского научно-технического творчества. Илья Наумов с испытанием справился успешно.
Напомним, всероссийский волонтёрский проект «Мечтай со мной» стартовал в 2018 году, объявленном в России Годом добровольца. Проект поддержали Президент страны Владимир Путин, руководители федеральных органов власти и регионов. В Кремле была установлена Ёлка с желаниями детей. Глава Республики Коми Сергей Гапликов взял все бумажные шары с пожеланиями детей из Коми – их было четыре.
Ранее глава региона помог воплотить мечту Марка Ивановского из Печоры. Благодаря поддержке социальных партнёров республики мальчик смог полетать на вертолёте и увидеть родной город с высоты птичьего полёта. Марина Лобанова из села Корткерос вместе со своей мамой и младшей сестрой побывала на Кремлевской ёлке. Также исполнилось желание Кирилла Жаренкова из Сосногорска, получившего современное техническое средство реабилитации.

